
 لوړې زده کړې، ټیټ کیفیت 
 

 
احمد صمیم خپل تحصیلي اسناد په تخرګ کې نیولي د تایمني پر سړک روان و. ده په یوه خصوصي پوهنتون کې د  

غوښتل همدغه سمسټر له سره په بل پوهنتون کې ووایي.  حقوقو او سیاسي علومو یو سمسټر لوستی و؛ خو اوس یې 
صمیم وویل: »زموږ امتحانونه وو. ما ټوله شپه درس وایه چې ښې نمرې یوسم؛ خو سهار په امتحان کې ټولو نقلونه 
کول. استاد ته مې وویل چې دا محصلان نه وینې چې څه کوي؟ استاد وویل ته نو څه شي ته ګورې، ته دې هم خپله  

   وکړه، تا ته هم څه نه وایم.« غریبي
 

د احمد صمیم په شان لسګونه ځوانان د کابل په مختلفو خصوصي پوهنتونونو کې د نسبتاً ښه تحصیلي کیفیت په تمه  
  لالهانده ګرځي؛ خو خدای خبر چې خپل مطلب ته به ورسېږي که نه؟

 

امکانات برابر کړي دي؛ خو په عین وخت کې یې  که نن سبا زموږ خصوصي پوهنتونونه ګڼو ځوانانو ته د زده کړو  
  کادري نظام له ګواښ سره مخ کړی دی. د لوړو زده کړو اکثره خصوصي موسسې ګډې ستونزې لري:

 

لومړی خو په دې موسسو کې د شمولیت مسأله د اندېښنې وړ ده. هغه کس چې په دولتي کانکور کې تر سلو نمرو 
زیاتې نه شي اخیستلای، د خصوصي پوهنتونونو په کانکور کې دوه نیم سوه اخلي. داسې شاګردان چې د نرسنګ 

   کې بیخي څوک ناکامېږي نه. سویه نه لري، طب ته کامیابېږي. په اکثرو موردونو کې په دې ازموینو
 

بله عامه ستونزه د تدریس په میتودونو کې ده. لا اوس هم استادان د لکچر په هماغه زاړه میتود تدریس کوي. استاد 
صنف ته راشي او څه چې یې بېګاه په کتاب کې ویلي دي، ټکي په ټکي له حافظې څخه ژبې ته راوړي او له شاګرده  

د پرېزنټېشن په بڼه وړاندې کړي او له کمپیوټر او    یې هم تمه همدا وي. د هغو استادانو شمېر لږ دی چې درس
پروجکټر څخه دې کار واخلي. د درس د ښه تشریح کولو لپاره درسي مواد، موډلونه، شکلونه، نقشې او داسې نور 

  شیان په ندرت سره استعمالېږي.
 

د عالي او نیمه عالي زده کړو په اکثرو موسسو کې هماغه د دولتي هغو درسي کتابونه او هماغه نصاب تطبیقېږي 
چې ځینې یې نا سم معلومات، بې ګټې موضوعات، له تېروتنو ډکې ژباړې، او نامانوسه ژبه لري او له بلې خوا هلته  

هم هماغه غلط معلومات تکراروي. د کانکور د پوښتنو  داسې استادان هم نشته چې دې ټکو ته یې پام شي، استادان  
  - په یوه کتاب کې د تاریخ مضمون یوه پوښتنه دا ده: د سردار محمد داوود کودتا له کوم انقلاب سره هم مهاله وه: الف

واب سم  د فرانسې انقلاب. او په ځوابونو کې )د( ځ  -د بریتانیا انقلاب، د  -د روسیې انقلاب، ج  -د امریکا انقلاب، ب
ښودل شوی دی. دا ناسم معلومات د تاریخ له یوه کتابه چې په ښوونځیو کې تدرسېږي، اخیستل شوي دي. دې ته  

   ورته شیان د پوهنتونونو په کتابونو کې هم شته.
 

په خصوصي پوهنتونونو کې معمولاً څوک نه ناکامېږي او لکه یوطرفه جاده هرڅوک چې ورننوت، له بل سره به 
یې راووځي. خصوصي پوهتونونه ځکه څوک نه ناکاموي چې خپل عاید له لاسه ورنه کړي. د دې کار نتیجه به دا 

  شي چې د بېسوادو پوهنتون پاسو شمېر لا زیات شي.
 

دې کې شک نشته چې په خصوصي پوهنتونونو کې د هغو محصلانو شمېر هم کم نه دی چې زیار باسي، هڅه کوي  
او په لیاقت کې د دولتي پوهتنونونو تر محصلانو کم نه دي؛ خو که په خصوصي پوهنتونونو د دولت جدي نظارت 

رامنځته نه شي او کارونه همدغسې روان وي نو له هغو وچو سره دا لانده به هم وسوځېږي او د دوی ډیپلومونو ته 
  به هم خلک د شک په سترګه وګوري.

 

  دولت ته په کار ده چې:
 

په خصوصي پوهنتونونو کې د محصلانو د جذب پروسه په جدي توګه وڅاري. غوره خو لا دا ده چې د کانکور   .۱
  یوه دولتي کمیټه ټولو پوهنتونونو ته د داخلېدو ازموینې پخپله واخلي چې د شفافیت اندېښنه مو لرې شي.

د نقل او درغلیو د ختمولو لپاره دې پوهنتونونه وهڅول شي چې ازموینې کمپیوټري کړي. که دا کار نه کېږي، د  . ۲
ټولو خصوصي پوهنتونونو د سمسټرونو وروستۍ ازموینې په یوه وخت کې په یوه ځای کې د دولتي هیأت تر څارنې  

نه د چا حق تلف شي او نه دې نالایقه محصلان  لاندې واخلي او پارچې دې هم د دولتي کمیټې له خوا وکتل شي چې
  مفت کامیاب شي.

 

  د ټولو خصوصي پوهنتونونو له فارغانو دې دولتي ازموینه واخیستل شي او وروسته بیا ډیپلومونه ورکړل شي.. ۳
 

د ټولو پوهنتونونو درسي کتابونه او نصاب جدې بیا کتنه غواړي. له نصابه باید هغه موضوعات او هغه مضامین .  ۴
  چې په عملي چارو کې ورته اړتیا شته.وایستل شي چې په درد نه لګېږي او هغه څه دې ورزیات شي  

